
U okviru manifestacije "Dani vakufa u Bosni i Hercegovini” koja je odrzana od 17. do 28. juna 2011. godine, Vakufska direkcija priredila je izlozbu
fotografija "Vakufi sa podrucja opcina Stari Grad i Centar Sarajevo - nekad i sad". Cilj manifestacije posvecene vakufima u Bosni i Hercegovini bio
je da se reafirmira drustvena svijest o znacaju i ulozi vakufa kroz vrijeme, da se potakne njihova zastita, promocija, ali i restitucija.

Bosna i Hercegovina je zemlja vakufa koja je kroz svoju historiju imala veliki broj vakifa koji su na nesebican nacin vakufili svoju imovinu ili njen
dio u opcekorisne svrhe. Vecina starih gradova u nasoj zemlji svoj nastanak i razvitak vezuju uz pojavu nekog vakufa.

|zlozba "Vakufi sa podrucja opcina Stari Grad i Centar Sarajevo - nekad i sad” dala je uvid u dio bogatog naslijeda bosanskohercegovackih vakufa
i njihove uloge u nastanku i ekonomskom razvoju sarajevskih urbanih struktura.

Preko 50 odabranih lokacija predstavljene su dvojako - ilustracijom iz arhivskog fundusa Vakufske direkcije i recentnom fotografijom aktualnog
stanja autora Ahmeda Mehmedovica.

|zlozba je bila postavljena u Sarajevu, Mostaru i Livnu.

Mr. Senaid hz. Zajimovic, direktor Vakufske direkcije

Ovo $to je uradeno sa vakufima ne samo u Bosni i Hercegovini
nego na cijelom Balkanu, presedan je svjetskih razmjera. Zaklade,
dobrotvorne ustanove, pokloni imucnih ljudi svome narodu, svojoj
zajednici ili drzavi, ljudima opcenito, ne otimaju se. To pravilo vazi
u civilizianom svijetu, ali ne i kod nas. Zamislite da u Americi neko
otme neku zakladu, neku humanitarnu ustanovu, javnu kuhinju, dom
za nezbrinute, bolnicu za siromasne! To se ne moze desiti! Ali kod nas
je to moguce! Kod nas se otimalo sa tolikom stras¢u i pomamom da
se Covjek izgubi i smete pred tom pojavom, da zanijemi, da na takvo
nesto, jednostavno, nema odgovor.

U Beogradu je bilo viSe dzamija, medresa i tekija negoli u Sarajevu!
Sve je to sravnjeno sa zemljom, osim jedne dzamije, dva turbeta i
nekoliko nisana. Takav primjer se nece naci u svjetskoj povijesti!
Spomenici kulture se u civiliziranom svijetu ne rude! Ali u Beogradu
se ruse! | to sa takvom stras¢u i pomamom da ¢ovjeku jednostavno
staje pamet! Uzice je nekad bio orijentalni grad, nagizdan munarama
poput, recimo, Travnika. Sve je to srusila ona ista ruka koja je do

OTETO - PROKLETO

temelja srusila Ferhadiju i sve ostale dzamije u Banjaluci, Aladzu i
sve ostale dzamije u Fodi, potkupolnu Selimijju dzamiju u Knezini,
sve rogaticke dzamije, sve zvornicke dzamije, sve dobojske dzamije,
sve trebinjske dzamije, sve bijeljinske dzamije, sve brcanske dzamije,
sve prijedorske dzamije i stotine ostalih dzamija u nasoj lijepoj
Bosni i Hercegovini! | to pred licem svjetske javnosti, pod svjetlima
reflektora, u gotovo direktnom televizijskom prijenosul

Cim je prestala turska vlast u nasim krajevima, pocela je opca
otimacina vakufskih dobara. Cim je usla u Bosnu i Hercegovinu,
Austro-ugarska monarhija je pocela sa otimacinom i devastacijom
dZamija i ostalih vakufskih objekata.

Istog dana kada su usli u Sarajevo, oni su nekoliko dzamija pretvorili u
skladista i vojne magacine; jedna od njih je i Bakr-babina dzamija na
At-mejdanu u Sarajevu, Cija je ponovna izgradnja upravo dovrsena.

Prva faza pred rusenje ili otimanje objekta koji ti je “zapeo za oko”
jeste preinaciti mu namjenu. Dzamiju, recimo, pretvoriti u skladiste.

A skladiste, razumije se, lakSe je i bezbolnije
porusiti negoli jednu bogomolju! Mogu vam
nabrojati desetine bosanskih dzamija koje su
pretvorene u skladista. Neke su pretvorene
u galerije, poput Roznamedzijine dzamije u
Mostaru i Lukacke dzamije u Travniku. Ja sam
u mihrabu Roznamedzijine dzamije gledao
platno na kojem je Zenski akt, Zensko golo
tijelo! Neke sumedrese, poput one u Pocitelju,
pretvorene u bifee u kojima se toci alkohol! |
danas se u pociteljskoj medresi moze popiti
hladno pivo! Ko je kriv za to? Austro-ugarska
monarhija, Kraljevina Jugoslavija, komunistiili
mi sami? Naravno, krivi smo mi! Znaju li oni
koji su tom jadniku pod kiriju dali medresu
da je pretvori u kafanu, znaju li oni da se u
pociteljskoj medresi i danas toi pivo?

Drugi nacin rusenja dzamija i drugih vjerskih
objekata islamske kulture jeste proglasiti je
“sklonom padu” Okacis na dzamiju tablu
na kojoj pise “Sklona padu’, i ona tako stoji
nekoliko godina, a onda jé jednostavno
porusis da ne bi nekoga, ne daj Boze, ubila
ako se sama srusil Ovu “caku” narocito su
koristili Srbi u vrijeme Kraljevine Jugoslavije.
Tako je poruseno na stotine dzamija i drugih
islamskih objekata u Bosni i Hercegovini, na
Kosovu i Makedoniji.

Tre¢i nacin otimacine jeste nacionalizacija,
a za tu vrstu otimacine komunisti Titove
Jugoslavije bili su svjetski eksperti. Oni su
oteli sve Sto se oteti moglo! Doduse, dzamije,
medrese, mektebi, objekti cisto vjerskog
karaktera, nisu se mogli nacionalizirati, dakle



oteti, ali postoji ta famozna prenamjena
objekta: objektu promijenis namjenu i onda
ga otme$, to jest nacionalizirad! Dzamiju
pretvori$ u skladiste, i onda je otmes$; medresu
pretvoris u osnovnu ili srednju skolu i onda je
otmes; mekteb pretvoris u zadruzni dom i
onda ga otme, to jest nacionaliziras.

Cetvrti nacin otimacine jeste urbanizacija,
reqgulacioni planovi, izgradnja infrastrukturnih
objekata i sli. Trasiras, recimo, prugu kroz
Mostar i navedes$ je na najvece i najliepse
mostarsko mezarje, i ¢ak na njemu nacinis
zeljeznicku stanicu! Dok Ceka$ voz, da malo
pocine na kostima umrlih BoSnjaka! Da i
je to ucinjeno drugim narodimal!? Nije! Ali
BoSnjacima jeste, oni su kolateralna Steta
balkanska, oni su recidivi proslosti, oni su

OTETO - PROKLETO

“Turci” i "Azijati’, oni su ti koji su “promenili
pradedovsku veru’, njima se treba osvetiti za
Kosovo i sve ostale izgubljene bitke!

Odluci$ da u Ljubinju sagradis dom kulture,
gdje ces, Sta Ces, nego na temeljima Kizlar-
agine dzamije koju si nesto ranije porusio, i
na kostima tu pokopanih Bosnjaka. Nekoliko
nisana moglo se vidjeti pred Domom kulture
u Ljubinju do pred ovaj rat, a danas, naravno,
ni njih nema. U Ljubinju su bile Cetiri stare i
jedna nova dzamija, tek izgradena - sve su
porusenel Sta mislite Sta se desilo sa silnom
vakufskom imovinom u  Ljubinju? Sve je
oteto, do posliednjega kvadratnog metra, sve

je poruseno, nije ostao kamen na kamenu!




Odluci$ graditi prugu uskog kolosijeka od
Trebinja do Niksica i tratnice nanisanis pravo
na dzamiju u Zupi, jednu od najstarijih na
tom prostoru. Nisi je nikako mogao zaobici,
kao Sto su zaobilazene bogomolje ostala
dva naroda, nego pravo preko dzamije! Eno,
na Stupu u Sarajevu, na samoj stupskoj petlji
krS¢anskog groblja, sa svake strane cesta, a
ono nedimuto u sredini. Nije dirano, sve su ga
ceste zaobile, ali to je kré¢ansko groblje; da
je muslimansko, provelo bi se kao sva druga
raskopana mezarja.

Dzamiju u Divicu porusiS pa na njenim
temeljima izgradis crkvu!l U inat svim
BoSnjacima,  svim  Bosancima,  svim
Europljanima i civiliziranom svijetu! Covjek se
pita: Jesu li to ucinili ljudi ili marsovcil

Imajo$nacina nakoji se ruse iotimaju vakufska
dobra, ali za ovu priliku i ovo je dovoljno. Ovo
Sto smo pobrojali radili su nam drugi, to su
radile tudinske vlasti, a $taradi ova“nasa’vlast?
Ona je, vidi ¢uda, legalizirala sve prethodne
otimacine! Dala je mogu¢nost ljudima da
otkupe vakufske stanove, zanatlijama i
trgovcima da otmu vakufske ducane. U ¢ijim
je rukama danas onih stotinu ducana Gazi
Husrev-begovog vakufa? Potomci onih ljudi
kojima je vakuf omogucio da izdrzavaju sebe
i svoje porodice danas su oteli te ducane,
uz pomoc nase vlasti, naravno, i misle da su
ucinili veliko djelo. Zapravo su u svoje ruke
uzeli Zivu Zeravicu, a tu Zeravicu nosit ¢e u
rukama i njihovi potomci. Zar je Gazi Husrev-

beg to uvakufio da bi bilo oteto!? Ne znaju,



jadnici, da je oteto - prokleto, narocito je
proklet oteti vakufl Umjesto da se sami zaloze
da se vakuf ne dira, da ostane Ciji je, da vakufu
placaju kiriju, oni su kopali i rukama i nogama
da ga otmu. | uspjelo im je, uz pomoc¢ nase
vlasti! Evo, pozivam ovim putem one koji su
oteli vakufska dobra da ih vrate, sami, bez icije
prisile. Zar ¢e djecu ostaviti u otetoj vakufskoj
imovini!? Boje li se Boga, boje li se Sudnjeg
dana?

U &jim su rukama danas te silne vakufske
palace i zgradurine koje su izgradene na
temeljima porudenih dzamija? Nije li to kazna
svima nama 5to smo pristali na rusenje?

Od ogromne Gazi Husrev-begove palace kod

Katedrale ostao je samo natpis. Isti je slucaj
i sa zgradom Cokadzi hadzi Sulejmanova

OTETO - PROKLETO

vakufa kod turbeta“Sedam brace’, sa zgradom
DZenetica vakufa kod Katedrale, sa zgradom
bivse Policijske direkcije na Obali i tako redom.
Sve je oteto, do posljednjega kvadrata!

Ali, medalja ima i drugu stranu: ona dzamija
na Skenderiji Sto se, svojevremeno, sama
srusila od naseg nehata, to je i moja
sramota. Ona dzamija Hodze Kemaluddina
na mjestu danasnjeg Vakufskog nebodera
(Cuj: vakufskog!) kao da i mene proklinje za
ono rusenje prije sedamdeset godina. Ciji
je danas taj Vakufski neboder, a tako lijepa i
vrijedna dzamija je porudena zbog njega! To
nam je kazna za rusenje dzamije. | ne samo
ona: sesnaest dzamija u ravnom, urbanom
dijelu Sarajeva poruseno je: Ajas-pasina
(danas hotel “Central”), Minetovi¢a, Hodze




Kemaluddina, dzamija na Zelenome mejdanu, dzamija u Zabljaku
(danas BBI Centar), Kemal-begova dzamija prema Kosevu, Kalin
hadzi Alijina iza Poste, Skenderija, Musalla na kojoj se Sepuri zgrada
Predsjednistva, i tako redom.

Kao da je neka nevidljiva, a podla ruka napravila plan: neka njima
onih dzamija na Carsiji i na brdima, a ove u ravnici i urbanom dijelu
sve do jedne porusitil Ali, nije bio isti slucaj i sa crkvama! Dok su
dzamije rudene, crkve su nicale upravo u tim urbanim dijelovima
grada, uz glavnu saobracajnicu: Katedrala, Nova pravoslavna crkva

kod Ekonomskog fakulteta, katolicka crkva usred Titove, preko puta

slasticarne “Oloman’, katolicka crkva na Marijin-dvoru, pravoslavna
crkva u Pofali¢ima, katolicka crkva kod “Sipada”

Neka nam ovo nekoliko natuknica posluzi da se zastidimo i da
razmislimo: zaSto nam se sve to deSavalo? Ima li i nase krivice u
svemu tome? Sta da ucinimo da stvar popravimo, kako da mi svi,
pojedinacno, doprinesemo da vakuf podignemo iz pepela, da stane
na zdrave noge i ide poznatim stazama do Dana sudnjega?

Od mnogih sarajevskih i inih bosanskih dzamija ostale su samo
fotografije.

Ahmed Mehmedovic,
govor sa otvaranja manifestacije "Dani vakufa u Bosni i Hercegovini 2011

SKENDER-PASINA TEKIJA

Skender-pasa Jurcevi¢, bosanski namjesnik, sagradio je tekiju oko
1500. godine, a do nje imaret i musafirhanu. To je bila druga tekij
u Sarajevu na lijevoj obali rijeke Miljacke koja se koristila za ishranu
putnika-namjernika i siromaha. Uz tekiju je bila i basca, travnjak i
suma.

| nju je zahvatio pozar izazvan prodorom princa Eugena Savojskog.
Tekija je nakon pozara obnovljena, ali poslovni efekti Skender-
pasinog vakufa su slabili te su imaret i musafirhana zbog nedostatka
finansija krajem devetnaestog stoljeca zatvoreni.

Skender-pasina tekija ostala je aktivna sve do Drugog svjetskog rata
da bi je prilikom izgradnje sportskog centra Skenderija srusile bivse
komunisticke vlasti.



SKENDER-PASINA DZAMIJA, SKENDERIJA

Na mijestu Skender-pasine dzamije komunisticke vlasti su, bez
saglasnosti Islamske zajednice, 1969. godine izgradile sportski

centar pod nazivom “Centar Skenderija”

Na mjestu gdje je nekad bila dzamija sagraden je Dom mladih.

Skender-padinu dzamiju sagradio je Mustafa-beg Skenderpasic
1517. godine. Tokom 1917. godine, zbog ratnih potreba Austro-
Ugarske, skinut je olovni krov sa njenoga kubeta. Vjerske duznosti
obavljane su sve do 1920. godine kada je, zbog sigurnosnih razloga,
dzamija zatvorena. Prepustena zubu vremena, dzamija se urusila
1. marta 1936. godine dok je dzamijska munara uklonjena 1960.
godine radi izgradnje sportskog centra.




OJANDZI-ZADE MESDZID

Na nekadasnjem Zelenom mejdanu, Ojandzi-zade hadzi Ibrahim
podigao je 1591. godine mesdzid. Hadzi Ibrahim je bio sin
mahalskog ojandzije, ovjeka koji je tokom mjeseca ramazana u
svojoj mahali pozivao ljude na sehur.

Prilikom velikog pozara koji se dogodio 1697. godine, ovaj mesdzid
je izgorio, ali je i obnovljen. Mesdzid je srusen1907. godine.

Na mjestu gdje se nekad nalazio mesdzid Ojandzi-zade hadzi
Ibrahima, u Dobrovoljackoj uliciispred Gazi Husrev-begove medrese

(bivsa Serijatska gimnazija), danas se nalazi mali parking.




BAKR-BABINA DZAMIJA

Komunisticke vlasti su Citav ovaj lokalitet zatrpale, a zemljiste
pretvorile u park.

Islamska zajednica u Bosni i Hercegovini je, u saradnji sa Opcinom

Stari Grad, ponovo izgradila dzamiju 2011. godine.

U haremu dzamije trenutno se odvijaju konzervatorski radovi na
dijelu arheoloskih ostataka medrese.

Dzamiju je sagradio hadzi Alija Bakr-baba 1544. godine. Uz dzamijski
harem Ismail-ef. Misrija napravio je 1741. godine medresu i za njeno
izdrzavanje uvakufio gotov novac.

Nakon okupacije, austro-ugarske vojne vlasti uzele su dzamiju i ona
je sluzila kao magacin. Bez popravke, dzamija nije dugo izdrzala
tako da se ve¢ 1895. godine u potpunosti urusila. Pored dzamije
je postojao i harem u kome su, pored mnogobrojnih uglednih
Sarajlija, bili ukopani i sarajevski hronicar Abdullah-ef. Kantamirija te
dobrotvor hadzi Hasan Misrija, ¢ijim sredstvima su obnovljene neke
sarajevske dzamije.




VAKUF COKADZI HADZI SULEJMANA

Jedilersku tekiju osnovao je 1879. godine Sejfullah Ibizovi¢. U
pocetku je bila samo prostorija za Cuvara Turbeta sedam brace, koju
je sa turbetom podigao Sulejman-pasa Skopljak.

Godine 1894. Ibrahim ef. Heri¢, Travnicanin, pokraj turbeta podize
novu semahanu te je tako formirana Jedilerska tekija.

U popisu islamskih objekata iz 1933. godine navedeno je da
Jedilerska tekija pripada naksibendijskom redu i da je u to vrijeme
aktivno djelovala. Pretpostavlja se da je Jedilerska tekija, privremeno,
presla od naksibendijskog na halvetijski red u kasnom XIX. vijeku.

Jedilerska tekija postojala je sve do 1937. godine kada je srusena,
a na njenome mjestu planirana izgradnja stambeno-poslovnog
objekta. Novi objekat u stilu moderne projektovao je sarajevski
arhitekt Reuf Kadi¢. Zgrada Cokadzi hadZi Sulejmana izgradena je
1939. godine za svega dvanaest mjeseci. Objekat je Zakonom o

nacionalizaciji stambeno-poslovnih zgrada i gradevinskog zemljista
iz 1958. godine oduzet Vakufu kao izvornom vlasniku. Trenutno j

zgrada privatizirana na osnovu Zakona o prodaji stanova na koje
postoji stanarsko pravo.



MEKTEB HADZI OSMAN-BEGA DZENNETICA

Mekteb hadzi Osman-bega Dzenneti¢a na Bistriku izgraden je prije

1846. godine. Mekteb je zajedno sa zemljistem uvakufio i odredio

da se dio tog zemljista pretvori u mezarje.

Za uzdrzavanje mekteba uvakufio je dva ducana u staroj Fisekdijskoj

i jedan ducan sa magazom u staroj Tarakcijskoj carsiji.

Vakufska uprava je oko 1910. godine na mjestu ovog mekteba
izgradila novi muski mekteb.

Komunisticke vlasti su oduzele mekteb hadzi Osman-bega

DZenneti¢a, a na prostoru gdje se nalazio sagradile stambenu
zgradu.




ISA-BEGOV HAMAM

Hamam je sagradio Isa-beg Ishakovi¢ 1462. godine i kao takav bio
je prvo javno kupatilo koje je u Bosni izgradeno poslije propasti
Rimskog carstva. Hamam je 1810. godine izgorio u pozaru.
Zemaljska vakufska komisija je pocetkom 1890. godine odlucila da
iz sredstava Isa-begovog vakufa, na zemljistu nekadasnjeg hamama
pokraj Careve dzamije, sagradi parnu banju prema zahtjevima
novog vremena i opce zdravstvene kulture. Gradena u orijentalnom
stilu, prema planovima arhitekta Josipa Vancasa, imala je parnu i tzv.
tursku banju kao i zasebne banje u bazenima sa osamnaest kabina i
svim potrebnim uredajima. Hamam je nacionaliziran 1958. godine i
unjemu je dorata bilo smjesteno preduzece “Higijena’”

U toku oruzane agresije na Bosnu i Hercegovinu hamam je pretrpio
ogromna ostecenja. Od strane Komisije za ocuvanje nacionalnih
spomenika 2004. godine proglasen je Nacionalnim spomenikom
Bosne i Hercegovine. Opcina Stari Grad Sarajevo je 2005. godine
hamam vratila u posjed Vakufskoj direkciji, koja je nakon toga
intenzivno provodila aktivnosti na iznalazenju rjeSenja za njegovu
rekonstrukciju.

Vakufska direkcija je uspjela osigurati finansijska sredstva od strane
Direkcije za vakufe Republike Turske sa kojom je 2011. godine
potpisan protokol o finansiranju rekonstrukcije hamama, a radovi su
poceli 2013. godine. Predvidena je njegova obnova u izvornom stilu.




SEHDINA BIBLIOTEKA

Knjizni fond iz biblioteke preseljen je u novosagradenu zgradu, u
koju je i uzidan stari tarih iz 1759. godine, a Cetiri godine poslije

knjige su prenesene u Gazi Husrev-begovu biblioteku. Na vecini
knjiga iz te biblioteke nalazi se pecat iz 1773. godine s natpisom koji
kazuje da ih je uvakufio Osman Sehdi od prihoda carskog divana u
Sarajevu, kao i njegovim uvjetom da se "knjige iz knjiznice ne iznose
ni pedlja ni koraka". U ovim prostorijama nalazila se sve do sredine
devedesetih godina proslog stoljeca Gazi Husrev-begova biblioteka.

Na mjestu gdje se nekada nalazila Sehdina biblioteka danas se
trenutno nalazi Kabinet Reisu-l-uleme IZ-e u Bosni i Hercegovini.

Sehdinu biblioteku sagradio je Osman Sehdi sin Mehmed-efendije
iz Bijelog Polja 1759. godine. Biblioteka je imala kupolu s alemom,
pokrivenu olovom, koja nije imala tambura, $to je rijetkost. Svojim
diskretnim linijama potpuno se uklapala u nenaruseni ambijent
Careve dzamije.

Bila je uvakufliena u spomen Osman Sehdinog umrlog sina Hatema,
koji je volio knjizevnost.

Kada se 1910. godine gradio Ulema medZlis, postojeca biblioteka je
podvedena pod jedinstvenu arhitektonsku cjelinu.




MEDRESA FADIL-PASE SERIFOVICA (CAREVA MEDRESA)

Medresu je izgradio 1857. godine Fadil-pasa Serifovi¢. Medresa
se nalazila do Ajni-begovog mekteba preko puta Careve dzamije.

Imala je dvanaest sobica za ucenike i dershanu u kojoj je sam vakif
jedno vrijeme bio muderris.

/grada medrese otudena je 1958. godine od strane komunistickog

reZima stupanjem na snagu Zakona o nacionalizaciji najamnih

zgrada i gradevinskog zemljista. Zemljiste je predano Ugostiteljskoj

Komori Bosne i Hercegovine koja je na tom lokalitetu 1964. godine
izgradila hotel “Nacional” za potrebe ucenika Ugostiteljske Skole.



HADZI ISAOV MESDZID

HadiIsaov mesdzid u Dugom sokaku sagraden je oko 1630. godine
od strane hadzi Isa-€f.

Mesdid je izgorio za vrijeme provale princa Eugena Savojskog.
Nakon pozara Hadzi Al ef. CokadZi je obnovio mesdzid. Mesdzid je
porusen 1950. godine.

Na mjestu gdje se nalazio hadzi Isaov mesdzid izgraden je vakufski
konvikt koji je nacionaliziran i pretvoren u turisticko-ugostiteljsku

skolu.




PUMISIGA MEDRESA (DRVENIJA)

Abdulkerim  Sim-zade Bumisi¢, sin Mehmed-ef, sagradio je
medresu zvanu Drvenija 1775. godine, koja je bila smjeStena na
obali Miljacke. Nalazila se iznad Zildzijske Carsije u Sarajevu.
Bumisica medresa je srusena prilikom regulacije rije¢noga korita
Miljacke od strane austro-ugarske uprave.

Na mjestu gdje se nalazila medresa Drvenija, u ulici Obala Isa-bega

Ishakovica, danas se nalazi ulica i parking.




KOZIJA CUPRIJA

Kozija ¢uprija slovi kao jedan od najljepsih malih kamenih mostova
u Bosni i Hercegovini koji je zadrzao izvorni korkaluk. Most je dug 42
metra sa lukom od kamena hrese, precnika 17,60 metara i visinom
lu¢nog svoda od 10 metara.

Jedan od pisanih tekstova o Kozijoj Cupriji saCuvan je u hronici

Mula Mustafe Baseskije iz 1771. godine, gdje stoji: "Iz zaduZzbine
Hadzi Osmana Hadzi Bektadagica sagraden je kameni zid od strane
Miljacke sve od Kozije ¢uprije pa do Alfakovca! Interesantno |

napomenuti da je ovaj vakuf sve ovo vrijeme ostao nepromijenjen.

Ne postoje historijski tragovi o tome ko je sagradio Koziju ¢upriju.
Pretpostavlja se da je ovaj most izgraden u drugoj polovini XVI.
stoljeca, kada je osmanska centralna vlast, pod vezirom Mehmed-
pasom Sokolovi¢em, razvijala mrezu magistralnih puteva u ovom
dijelu Bosne i Hercegovine.

Prvi put u historiji Koziju ¢upriju 1550. godine spominje putopisac
Katarin Zeno.




ISA-BEGOVA TEKIJA

Isa-begova tekija izgradena je prije 1462. godine te je nekoliko puta
spaljivanaiobnavljana.To se desiloi 1697. godine za vrijeme pohoda
Eugena Savojskog na Bosnu, sto potvrduje i jedan akt u kojem,
izmedu ostalog, pide: “Izgorjela je Gazi Isa-begova tekija sa sobama
siromasnih murida u Cekrekci Muslihudinovoj mahali” U dvoristu
tekije postojao je Sadrvan i do njega jedna soba (ljetnikovac), a

isto¢no od tekije nalazio se jedan Cardak.

Isa-begova tekija je, po nalogu komunisticke vlasti, srusena 1957.
godine. Do tada se izdrZavala iz sredstava Vakufske direkcije i vakufa
Fadil-pase Serifovica. Njeni temelji su zatrpani nanosima zemlje u
cilju regulacije i izravnavanja terena. Ispod nasipa je ostalo zatrpano
sedam mezarova zavijskih prvaka od kojih je najstariji iz 1813, a

najmladi iz 1879. godine.

Nakon Sto je srusena, Siri prostor tekije takoder je devastiran
izgradnjom novih sadrzaja kao $to su: benzinska pumpa, hoteli,
parkiralista i dr. Po uzoru na ovu, 2013. godine, na prostoru ispod
Zute tabije na Kovac¢ima, a u sklopu Memorijalnog centra, izgradena
je sli¢na tekija.



HOTEL “GAZI”

U toku oruzane agresije na Bosnu i Hercegovinu hotel “Gazi” tesko j
oStecen te je punih deset godina nakon rata propadao, da bi 2003.
godine u rusevnom stanju bio vracen Gazi Husrev-begovom vakufu.

S obzirom na poloZaj hotela, Gazi Husrev-begov vakuf je nakon
rekonstrukcije promijenio namjenu objekta u poslovne prostore.

Hotel “Gazi" je izgradio Gazi Husrev-begov vakuf 1909. godine.
Izgraden je nakon $to je u pozaru 1908. godine izgorio raniji vakufski
objekat koji je imao funkciju prenocista.

Hotel je nacionaliziran 1946. godine i sve do agresorskog rata
koristila su ga drustvena ugostiteljska preduzeca.




TOPAL OSMAN-PASIN HAN

Nakon $to je dao da se probije nova ulica od Mujstaj-pasinog
mejdana do Bascarsije, Topal Osman-pasa je izmedu novoprobijene

ulice Telali i paralelne joj ulice Samardzije podigao han, ¢ija je
izgradnja zavrsena 1863. godine.

Gazi Husrev-begov vakuf je 1869. godine kupio han te je ovaj

prostor i danas u njegovom vlasnistvu.




HASTAHANA

Otvaranjem OpSte zemaljske bolnice na KoSevu 1.jula 1894. godine,
Vakufska bolnica je pretvorena u Zavod za dusevne bolesnike.
Nakon Drugog svjetskog rata zgrada postaje Skola ucenika u

privredi. Objekat je u toku posljednje oruzane agresije na Bosnu i
Hercegovinu znatno ostecen usljed granatiranja.

Uprava Gazi Husrev-begovog vakufa je kupila plac te je izgradila
prvu bolnicu u Bosni i Hercegovini koja je otvorena 1866. godine.
LijeCenje je bilo potpuno besplatno sve do 1879. godine, kada se
uvodi naknada, ali samo za one koji mogu platiti.




HASTAHANA

/grada Vakufske bolnice je 1970. godine stavljena pod zastitu
tadadnje drzave kao spomenik kulture, dok je 2008. godine
proglasena nacionalnim spomenikom u Bosni i Hercegovini.
Iste godine pokrenut je proces vracanja prava na raspolaganje
objektom Gazi Husrev-begovom vakufu. Nedavno je Op¢ina Stari
Grad ustupila objekat Gazi Husrev-begovom vakufu na priviemeno
koristenje.

Hastahana je u ruSevnom stanju i trenutno se vode aktivnosti o

mogucnosti obnove i stavljanja objekta u funkciju.




GAZI HUSREV-BEGOV MEKTEB

Na osnovu Ugovora o kupoprodaji iz 1936. godine Gazi Husrev-
begov vakuf uknjizuje imovinu u ulici Cemerlina. Gazi Husrev-begov
mekteb nacionaliziran je 1958. godine.

Opcina Stari Grad Sarajevo je priviemeno, do donoSenja Zakona o
restituciji, vratila mekteb Gazi Husrev-begovom vakufu u kojem se
odvija nastava u organizaciji Fakulteta islamskih nauka.

Gazi Husrev-begov mekteb prvobitno je bio smjeSten u
sjeveroistocnom uglu harema Gazi Husrev-begove dzamije u kojem
je 1530. godine izgradena zgrada koja je u prizemlju imala magaze,
a na spratu je bio mekteb koji je ustanovljen kada je i dovrsena
dzamija, 1531. godine.

Mekteb je na ovome mijestu radio sve do 1897. godine, kasnije je
preseljen u zgradu Bulova hana, a nakon prosirenja Medrese 1931,

godine u jednu privatnu kucu pokraj Serijatske Skole.




FAKULTET ISLAMSKIH NAUKA

/grada Serijatske sudacke Skole sagradena je 1887. godine po
projektu Karla Parizika u bogatom pseudomaurskom dekorativnom
maniru sa elementima i detaljima skupljenim iz raznih regionalnih
skola islamske umjetnosti.

Serijatska sudacka Skola (Mektebi-nuvab) otvorena je 6. aprila
1889. kao petogodisnja visa Skola. Ovdje je znacajno sasvim tacno
opazanje da se koncept organizacije osmanskoturskin medresa
zasniva na principu unutarnjeg dvorista, Sto potice jos iz helenisticke
arhitekture. To pravilo se ne odnosi samo na monumentalne objekte,
vec i one sasvim skromne izvedbe. Serijatska sudacka skola prestala
je s radom aprila 1937. godine.

Razloge prestanka rada ove Skole neki tumace i Cinjenicom da j
ona prerasla u Visu islamsku Serijatsko-teolosku Skolu (u narodu
poznata kao VIST, a njeni svrsenici kao "vistovci”).

Poslije Drugog svjetskog rata, u zgradi je kratko vrijeme hilo
smjesteno odjeljenje Pravnog fakulteta, a nakon toga Muzej grada

Sarajeva. Od 1995. godine u njoj je smjesten Fakultet islamskih

nauka. Prije nekoliko godina fasada zgrade je obnovljena, a atriji su

ustakljeni pa sada maniji sluzi kao dnevni boravak za studente, a u
vecem se odrzavaju razne svecane ceremonije.



CEKREKCI MUSLIHUDINOVA DZAMIJA

Dzamiju je podigao Muslihudin hadzi Mustafa Cekrekcija 1526. godine. Danas je ona najstarija saCuvana potkupolna dZamija u Sarajevu.
Rjesenjem Zavoda za zastitu spomenika kulture NR BiH Sarajevo, br. 02-609-3/62 od 18. aprila 1962. godine, Cekrek¢i Muslihudinova dzamija u
Sarajevu je stavljena pod zastitu drzave i upisana u Registar nepokretnih spomenika kulture. Prostornim planom Bosne i Hercegovine iz 1980.
godine ovo dobro je evidentirano i svrstano u prvu kategoriju kao kulturno-povijesno dobro.




SEBILJ

Sebilj je izgradio i uvakufio Mehmed-pasa Kukavica 1754. godine,
koji je u to doba bio jedini zatvoreni sebilj u Sarajevu. Voda za sebilj
je dovedena iz Gazi Husrev-begovog vodovoda.

U sebilju je radio sluzbenik koji je punio tasove (posude) vodom
i dijelio ih Zednim prolaznicima. Ljudi koji su ovo radili bili su
placeni od tadasnje gradske uprave od Seher-Cehaje, odnosno
gradonacelnika.

Stari sebilj trajao je do 1891. godine, kada su ga austrijske vlasti
srusile, @ ponovo je izgraden 1913. godine po projektu Josipa
Vancasa.

Usljed granatiranja grada 1992. godine sebilj je oStecen gelerima,
pa je manja popravka uslijedila 1997. godine, kada su popravljeni
musepci i obojena drvena konstrukcija.

Detaljno je restauriran 2006. godine, kada je zamijenjen bakarni
pokrov, saniran dovod i odvod vode i uradena zastita drveta.




TRGOVKE

Na mjestu danadnjih Trgovki, sjeverno od Brusa-bezistana uz
Kolobara han, nalazio se prvi sarajevski bezistan kojeg je sagradio
Mehmed-beg, sin Isa-bega Ishakovi¢a, oko 1480. godine.

Bezistan je izgorio 1697. godine prilikom provale princa Eugena
Savojskog. Nakon toga uradena je rekonstrukcija, ali je umjesto

kupola nadsvoden drvenim krovom. Bezistan je do temelja izgorio
i u velikom pozaru iz 1842. godine, nakon Cega vise nije obnavljan.




TRGOVKE

Na prostoru nekadasnjeg prvog sarajevskog bezistana viremenom
je izgraden kompleks od oko 60 duc¢ana koji je postao poznat pod
nazivom Trgovke ili Pazarbule.

Ducani su sruseni od strane komunistickih vlasti 1949. godine
pod izgovorom da je “stara ekonomska nit prekinuta”. Trgovke
su ponovno obnovljene sedamdesetin godina proslog stoljeca

prilikom revitalizacije sarajevske Carsije pred Zimske olimpijske igre
u Sarajevu.




FIRUZ-BEGOV HAMAM

Neposredno pred Prvi svjetski rat objekat je gotovo u potpunosti
srusen.

Polovinom XX. vijeka, nakon zavrSetka Drugog svjetskog rata,
cjelina Firuz-begovog hamama bila je dodatno degradirana. Na
dijelu ostataka hamama izgraden je prizemni objekat u kome
su bile smjeStene poslovne prostorije preduzeca “Instalater’, Ciji
prizemni dio 1955. godine mijenja namjenu i postaje ugostiteljskim
objektom “Treskavica” sa lietnom bascom.

Nakon 1995. godine ovaj objekat nije u upotrebi. Fabrika duhana
Sarajevo je trenutni vlasnik ostataka Firuz-begovog hamama i 2009.
godine zapocCela je proces revitalizacije hamama.

Firuz-begov hamam je izgraden u periodu od 1505. do 1512.
godine. Njegov osnivaC Firiz-beg bio je bosanski sandzak-beg, a
ovu gradevinu je uvakufio za potrebe svoje medrese. Uprava Firuz-
begovog vakufa je bila prisiliena da 1810. godine zatvori objekat
s obzirom da su mu kubeta (kupole) bila u takvom stanju da je
prijetila opasnost od obrusavanja. Hamam je 1849. godine presao u
vlasnistvo Fadil-pase Serifovica koji je u to vrijeme imao punu vlast u
Sarajevu. Naime, prema Hamdiji KreSevljakovicu, iz kupoprodajnog
dokumentajasno je da ovo nije nikakva kupovina, ve¢ ¢in legalizacije
uzurpacije. U ovom dokumentu se Cak ne navodi isplacena suma
novca za kupovinu dobra.




JAKUB-PASIN VAKUF

Stambena zgrada Vakufa Jakub-pase sagradena je u 1940. godine.
Zgradu je, po povratku sa studija u Pragu, projektovao Muhammed
Kadi¢ u stilu moderne.

Objekat je nacionalizovan od strane komunistickih vlasti 17. 11.
1959. godine. Trenutno su stanovi koji se nalaze u ovoj stambenoj

zgradi otkupljeni na osnovu Zakona o otkupu stanova.




NESUH-BEGOVA DZAMIJA

Nesuh-begovu dzamiju izgradio je drugi bosanski namjesnik Nesuh-
beg 1452. godine na mjestu prvog mesdzida u Sarajevu kojeq je
sagradio Mehmed-beg Minetovic, prvi bosanski sandzakbeg.

Prilikom provale Eugena Savojskog dzamija je izgorjela, da bi

je obnovio Abdulah-pasa Muhsinovi¢ 1720. godine. Dzamija je

ponovo izgorjela u velikom pozaru 1879. godine, nakon ¢ega vise
nije obnavljana.




NESUH-BEGOVA DZAMIJA IZ VREMENA POZARA

Na zgaristu Nesuh-begove dzamije Vakufsko - mearifsko povjerenis-
tvo izgradilo je vakufsku zgradu u kojoj se nalazila Vakufska direkcija
da bi nakon Drugog svjetskog rata u njoj bilo smjesteno Islamsko
starjeSinstvo za Bosnu i Hercegovinu.

Trenutno su u njoj smjestene administrativne sluzbe Rijaseta IZ-e u

Bosni i Hercegovini.




BRUSA BEZISTAN

Okupacijom Bosne i Hercegovine, Austro-ugarska je 1902. godine
oduzela Brusa bezistan i pretvorila ga u magacin vojne opreme. Pred
pocetak Drugog svjetskog rata u Brusa bezistanu je bio smjeSten
parni mlin, da bi kasnije opet postao magacinski prostor.

Tokom opsade Sarajeva od 1992. do 1995. godine Bezistan j
ostecen, da bi nakon oruzane agresije bio saniran. Danas je u Brusa
bezistanu smjeStena stalna postavka Muzeja grada Sarajeva.

Brusa bezistan izgraden je 1551. godine, a izgradio ga je Rustem-
pasa, vezir sultana Sulejmana Velicanstvenog. Ime je dobio po svili
iz turskog grada Bruse koja se u njemu najvise prodavala.

Sagraden od kamena i prekriven dvjema malim i sa Sest velikih
kupola. Imao je ulaze na sve Cetiri strane, a otvori za svjetlo su
se nalazili visoko na zidovima. Nekada je Brusa bezistan imao i
dva trezora u kojima su se Cuvali esnafski defteri, sidzili i razne
dragocjenosti.




KOLOBARA HAN

Kolobara han, koji je bio zaduzbina
Isa-bega Ishakovica, izgraden je
1462. godine. Bio je veliki han sa
40 soba, a mogao je primiti 400
putnika i 35 konja. U potpunosti je
srusen 1935. godine i od njega je
0stao samo jedan zid.

Kolobara han je nacionaliziran kao
i ostali vakufski objekti od strane
komunistickih ~ vlasti. ~ Sredinom
proslog stoljeca sluzio je kao
ljetno kino, a zatim kao kafana sa

lietnom bascom smjeStenom u
prazan prostor izmedu zidina hana.
Kolobara han se danas koristi kao
lietna basca.




MORICA HAN

Kroz historiju Mori¢a han imao je vise namjena pa je krajem 1
stolje¢a u njemu bio ucenicki dom za polaznike uciteljske Skole,
a poslije Drugog svjetskog rata sluzio je kao magacin i radionica.
Temeljna rekonstrukcija izvrsena je u periodu od 1971. do 1974.
godine, kada je han koristilo preduzece “Balkan”.

Godine 1998. odlukom Opcine Stari Grad Mori¢a han je predat na
koriStenje Gazi Husrev-begovom vakufu kao izvornom vlasniku.
Trenutno je pod upravom Gazi Husrev-begovog vakufa po principu

priviemenog povrata do donosenja Zakona o restituciji.

Mori¢a han sagraden je krajem 16. stoljeca, a nazvan je Novi han s
obzirom na to da se u neposrednoj blizini nalazio stari Kolobara han.
Danasnje ime dobio je u prvoj polovini 19. stolje¢a po zakupcima
Mustafa-agiinjegovom sinu lbrahim-agi Mori¢u. U viasnistvu Vakufa

je od kraja 18, odnosno pocetka 19. stoljeca. Han je iznajmljivan
zakupcima na tri godine, jer je, za razliku od karavan-saraja, u njima
bilo obavezno placanje soba, drva i hrane. Mori¢a han ima dvije
etaze i veliko ogradeno Cetvrtasto dvoriste. U prizemlju su bile
magaze i konjusnica koja je mogla primiti 70 konja. Na spratu su
bile uredene 44 jednostavno namjestene sobe sa Siltetima, pe¢ima
i uljaricama, koje su mogle primiti skoro 300 ljudi.




DULAGIN DVOR

Novi han kroz historiju se prvi put spominje 1760. godine. S obzirom
da je bio pod zakupom Mustafa-age Bulovica, ovaj han se od
1808. godine zove i Dulov han. Izgorio je u velikom pozaru 1879.
godine i vise nije obnavljan. Potpuno je porusen 1896. godine zbog
dotrajalosti.

U periodu od 1897. do 1924. godine na prostoru hana izgradene
su savremene zgrade. Do kraja 1897. godine na njegovom juznom
kraju izgradena je nova palaCa u koju je pre$ao Gazi Husrev-begov
mekteb iz zgrade u haremu Begove dzamije.

U periodu od 1930.do 1931.godine duz ulice Mula Mustafe Baseskije
izgradeno je sjeverno krilo ove palaCe ¢ime je Bulagin dvor dobio

danasnji oblik. Danas je u njegovim prostorijama smjestena Gazi
Husrev-begova medresa.




HANIKAH

Po uzoru na prvobitnu gradevinu, Hanikah je 2000. godine ponovo
izgraden, s tim da mu je dodan pokretni stakleni krov koji pokriva

otvoreno dvoriste (atrijum). Hanikah je sve vrijeme bio u posjedu
Islamske zajednice.

Hanikah je sagradio Gazi Husrev-beg 1531. godine kao poseban
tip medrese gdje se izuCavao sufizam. Imao je 14 soba, semahanu
koja je zauzimala prostor triju soba i trijem. Semahana i pojedine
sobe bile su presvodene kupolama, $to je predstavljalo jedinstven
arhitektonski dojam. Izgorio je u pozaru 1756. godine, da bi 1779.
godine bio rekonstruisan.

Godine 1832. u toku pozara koji je unistio dio grada Hanikah je

ponovo izgorio. Kada je gradena zgrada Medrese, u tom periodu
Hanikah je skoro u potpunosti bio unisten.




GAZI HUSREV-BEGOV SADRVAN

Sadrvan u krugu Gazi Husrev-begove dzamije sagraden je 1530.
godine od domaceg bosanskog kamena - miljevine. Voda za
Sadrvan dovedena je sa sedam kilometara dalekog vrela Crnilo u
Donjem Biosku.

Prvobitni Sadrvan bio je precnika Cetiri metra, a kupola pokrivena
olovom imala je nadstrednicu i osam stubova. Unutrasnji bazen,
dubine metar i po, imao je 16 lula i zastitni "kafez” od kovanog
Zeljeza.

Gazi Husrev-begov Sadrvan obnovljen je 1893. godine po uzoru na
sadrvan koji se nalaziispred Ulu dzamije u Brusi u Turskoj. Izgraden je
od mramora sa otoka Braca i odmah prikljuc¢en na gradski vodovod.

Nova dvanaestougaona kupola stajala je na osam stubova, izmedu

kojih su bile uglavljene Cetiri klupe od rezbarenog drveta. Na osam
lula uzima se abdest. Tri korita iz starog Sadrvana i danas stoje pored
zapadnog ulaza u harem Gazi Husrev-begove dzamije.




GAZI HUSREV-BEGOV BEZISTAN

Nakon Drugog svjetskog rata Bezistan je u potpunosti rekonstruisan
po uzoru na prvobitniizgled. Bezistan je nacionaliziran 1958.godine,

ali je poslije posljednjeg agresorskog rata jedna strana vracena Gazi
Husrev-begovom vakufu na priviemeno upravljanje do donosenja

Zakona o restituciji, a drugu stranu koristi Opcina Stari Grad.

Gazi Husrev-begov bezistan izgradili su dubrovacki majstori po
nalogu Gazi Husrev-bega u periodu od 1542. do 1543. godine u
neposrednoj blizini Kursumli medrese, Begove dzamije i Sahat-kule.
/bog nesto nize temperature koja je postignuta gradnjom ispod
nivoa okolnih ulica, prvobitna namjena Bezistana je bila trgovina
namirnicama.

Bezistan je skoro u potpunosti unisten 1914. godine kada je na to]
lokaciji Gazi Husrev-begov vakuf planirao podi¢i ogromnu palacu.



TASLIHAN

Poznati kameni han, “Taslihan’, izgraden je sredstvima Gazi Husrev-
begovog vakufa u periodu od 1540. do 1543. godine. Bio je opasan
nizom ducana, dok su na spratu bile uredene sobe za spavanje. U
njegovom dvoristu bio je veoma lijep sebilj sa vise ¢esmi, pored
kojeg je na stubovima podignuta mala dzamija.

Tadlihan je vise puta gorio, prvi put 1697. godine, zatim 1831.
godine. Potpuno je unisten u pozaru 1879. godine. Zadnji dijelovi
uklonjeni su 1912. godine, osim dijela zidova uz Bezistan.

Na prostoru gdje se nalazio Taslihan danas se nalazi bas¢a hotela
“Evropa”. U okviru projekta sanacije, rekonstrukcije i dogradnj

hotela “Evrope” obavljena su arheolodka istrazivanja u dijelu ljetne
basce hotela koja su rezultirala otkrivanjem dijela temelja Taslihana.

Komisija za ocuvanje nacionalnih spomenika 2004. godine donijela
je odluku kojom se arheolosko podrucje - ostaciTaslihana proglasava
nacionalnim spomenikom.




GAZI HUSREV-BEGOVA PALACA

Gazi Husrev-begova palaca je nacionalizirana 1958. godine na
osnovu Zakona o nacionalizaciji najamnih zgrada i gradevinskog

zemljista od strane komunistickih vlasti. Gazi Husrev-begovu palacy,
izuzev jednog poslovnog prostora, danas koristi Opcina Stari Grad.

Zgradu Gazi Husrev-begove palace na Obali ili Ars tekije izgradila je
Vakufska direkcija 1896. godine. Zgradu je u pseudomaurskom stilu
projektovao Hans Nimecek. Od 1925. godine zgrada je u vlasnistvu
Gazi Husrev- begovog vakufa.




AJAS-PASINA DZAMIJA

DZamiju je sagradio bosanski namjesnik Ajas-beg 1474. godine na
uglu ulica Cumurije i Franje Josipa.

Ajas-pasina dzamija izgorjela je kada je Eugen Savojski spalio
Sarajevo 1697. godine. Ubrzo je obnovljena, medutim, ponovo
je stradala u pozaru koji je izbio u Latinluku 1879. godine. Nakon

toga nije obnavljana vec je Vakuf odlucio da o svom trosku na tome
mjestu sagradi hotel "Ajas-pasin dvor”




AJAS-PASIN DVOR - HOTEL “CENTRAL”

Godine 2003. Opcina Stari Grad i irska firma potpisale su Ugovor
o dugogodisnjem zakupu uz obavezu obnove objekta. Vakufska

direkcija je nekoliko navrata pokusala izvrsiti priviemeni povrat ovog
objekta, ali nadlezni u Op¢ini Stari Grad nisu dali svoju saglasnost.

Na mjestu gdje je bila Ajas-pasina dzamija, nakon Sto je izgorjela,
1889. godine sagraden je Ajas-pasin dvor, danasnji hotel “Central”
Sagraden je po projektu Josipa Vancasa.

Hotel “Central” nacionaliziran je 1958. godine od strane bivsih
komunistickih vlasti. Za vrijeme posljednjeg agresorskog rata ovaj

objekat je u potpunosti devastiran.




GAZI HUSREV-BEGOVA PALACA

Gazi Husrev-begova palaca je poslovno-stambena zgrada izmedu
ulica Mula Mustafe Baseskije, Ferhadija i Trg fra Grge Martica. Zgrada
je izgradena 1888. godine kao zgrada Penzionog fonda da bi jé
kasnije kupio Gazi Husrev-begov vakuf.

Komunisticki  rezim  nacionalizirao je Gazi Husrev-begovu
palacu1958. godine. U priviemenom posjedu Vakufa nalazi se samo

poslovni posjed u kome je smjestena Terranova, dok veliki dio koristi
Opcina Stari Grad.




GAZI HUSREV-BEGOV HAMAM

S obzirom da je u toku agresije u periodu od 1992. do1995. godine
zbog granatiranja Sarajeva hamam znatno oStecen, dodijeljen j

Bosnjackom institutu-Fondacija Adila Zulfikarpasic¢a na koris¢enje
u opcedrustvene svrhe sa obavezom da Bodnjacki institut svojim

sredstvima izvrsi temeljitu adaptaciju oSte¢enog objekta.

Nakon adaptacije Bosnjacki institut je integriran sa Gazi Husrev-
begovim hamamom cija je prvobitna koncepcija izvedena 1958.
godine, a 2001. godine kompleks je zavrsen u novom izdanju.

Gazi Husrev-begov hamam je sagraden poslije 1537. godine. Kao
hamam, objekat je bio podijelien na dva potpuno jednaka dijela,
muski i zenski, za zasebnim ulazima iz dvije razlicite ulice, ali je pred
zenskim dijelom bila jo$ i avlija.

U upotrebi je bio sve do 1916. godine kada je pretvoren u
ugostiteljski objekat, a zatim u trznicu.




HASECI HATUN MESDZID

Na mjest d¥amije Gazi Husrov-begove dene danas se nals viskulska mrada

MesdZid je obnavljan u nekoliko navrata, a posljednji put 1814.
godine kada je Mehmed Memis-aga uz njega sagradio i muski
mekteb.

Mesdid je posljednji put izgorio 1879. godine, nakon Cega vise nije
obnavljan.




DZENNETICA VAKUF

DZennetica vakuf je stambeno-poslovna zgrada u centru Sarajeva
kojajeizgradena 1910.godine na mjestu gdje se nalazila Dzennetica
kuca.

U neposrednoj blizini DZzenneti¢a vakufa, na mjestu gdje se danas
nalazi pijaca Markale, nalazio se i dvor porodice Dzennetic.




HOVADZE KEMALUDINOVA DZAMIJA (CEMALUSA)

HovadZe Kemaludinova dZamija, u narodu poznatija kao Cemalusa,
nalazila se na samom dnu ulice Ferhadije. U historiji je prvi put
spomenuta 1515. godine ali je sigurno nastala mnogo ranije, kao
i mahala oko nje. OsnivaC dzamije, Hovadze Kemaludin, bio je alim
koji je odlucio podic¢i ovu gradevinu na samom kraju tadasnjeg
Sarajeva, u mahali u kojoj je Zivio.

Cemalusa je bila jedna od ljepsih dzamija u Sarajevu, jer je imala
kamenu munaru, smjestenu s lijeve strane, $to je rijetkost, i krov na
Cetiri vode pokriven Sindrom.

Uz nju se prostiralo mezarje, ogradeno zidom, koje datira jos iz
vremena osvajanja Bosne. U dvoriStu dzamije bile su dvije Cesme
- muska i Zenska voda, a pored nje nalazio se Zenski mekteb. Za
vrijeme provale princa Eugena Savojskog Cemalusa dzamija je do
temelja spaljena. Obnovljena je 1766. godine sredstvima bosanskog
valije Silahdar Mehmed-pase.

Dolaskom Austro-Ugarske, mahala Cemalusa pocinje se naglo
graditi, a duz Ferhadije su postavljene Sine kojima je povremeno
prolazio ¢iro dovozeci materijal za gradnju Katedrale. Tako velika
gradevinska aktivnost pored dzamije uzrokovala je njeno postepeno
propadanje, kao i odsutnost veceg broja vjernika u mahali, koji su j
redovno posjecivali i obnavljali.




HOVADZE KEMALUDINOVA DZAMIJA (CEMALUSA)

Projekt nebodera uradio je poznati arhitekt Reuf Kadi¢, koji
zajedno sa svojim bratom bio predvodnik moderne arhitekture u
Bosnii Hercegovini. Veci dio izgraden je u kratkom roku, ali su radovi
zavrseni tek 1947. godine. Na devetom spratu nalazi se poznata
terasa, galerijski izvedena oko tornja. Ona podsjeca na Serefe

munare.

Trenutno je stambeni dio Vakufskog nebodera privatiziran na
osnovu Zakona o otkupu stanova, dok su poslovni prostori vraceni
Islamskoj zajednici na osnovu Odluke o priviemenom povratu do

donosenja Zakona o restituciji.

Uodi Drugog svjetskog rata, tokom vladavine Kraljevine Jugoslavije,
u nepovolinom trenutku podijele Bosne i Hercegovine izmedu
hrvatske banovine i srpskih zemalja, Vakufska direkcija uklanja
ostatke dZamije i zapocinje hrabar gradevinski poduhvat, koji ce
trajno obiljeziti panoramu grada. Odluceno je da se gradi veliki
objekt - prvi neboder u Sarajevy, a jedan od pet u regionu u
tadasnje vrijeme. Njegov dizajn morao je biti simbolican i na neki
nacin morao je buditi sjecanje na dzamiju koja je srusena.




MESDZID DUDI BULE

Na uglu ulica Kevrin potok i Mejtas postojao je mesdzid Tuti-bule
(Dudi-Bule) hatun koji je sagraden poslije 1528, a prije 1540.
godine. Mesdzid je gorio kao i ostali objekti u gradu za vrijeme
provale princa Eugena Savojskog.

Mesdzid je 1927. godine pretvoren u stambene prostorije.

Oko mesdzida je bilo vece mezarje na kojem je poslije Drugog
svjetskog rata izgraden Dom izvidaca i mali opservatorij.



GAZI HUSREV-BEGOVA ZGRADA NA UGLU ULICA MULA MUSTAFE BASESKIJE | EDHEMA MULABDICA

Gazi Husrev-begov vakuf je 1893. godine od familije Despi¢ otkupio
stambeno-poslovnu zgradu na uglu danasnjih ulica Mula Mustafe
Badeskije i Edhema Mulabdica.

Poslovno-stambena zgrada je nacionalizirana 1958. godine od
strane komunisticke vlasti i nije vracena Gazi Husrev-begovom
vakufu.



VAKUFSKA ZGRADA KULOVICA

Gazi Husrev-begov vakuf je 1927. godine od familije Kulovic¢ otkupio
stambeno-poslovnu zgradu na uglu ulica Kulovi¢a i Branilaca grada.

Poslovno-stambena zgrada je nacionalizirana 1958. godine na
osnovu Zakona o nacionalizaciji najamnih zgrada i gradevinskog

zemljista. Poslovni prostor u prizemlju je priviemeno vracen Gazi
Husrev-begovom vakufu, dok ostatak koristi Opcina Stari Grad.




KALIN HADZI ALIJINA (CAIRDZIK) DZAMIJA

DZamiju je sagradio Kalin hadzi Alija 1535. godine i za njeno
izdrzavanje uvakufio nekoliko hiljada akéi.

DZamija je srusena od strane bivse komunisticke vlasti 1947. godine
- radi izgradnje vojnih stambenih objekata.

Vakufska direkcija je sprijecila izgradnju spomenika Francu PreSernu

na istoimenom lokalitetu za koji je od strane lokalne zajednice bio
izraden idejni projekat.

U jesen 2004. godine otkriveni su podzemni ostaci dzamije te se il e

zadovoljna vec je insistirala na obnovi i rekonstrukciji Kalin hadzi
Alijine dzamije kao jedino mogucem i ispravnom rjesenju. Trenutno
se vode aktivnosti na otkopavanju i konzervaciji lokaliteta kako bi se
moglo krenuti sa ponovnom izgradnjom dzamije.




HADZI IDRIZOVA DZAMIJA (CEKREKCINICA) - BBI CENTAR

Had~iIdrizova dzamijana Zabljaku bila je jedna od najstarijin dzamija
u Sarajevu koju je 1557. godine sagradio hadzi Idriz, znameniti i
bogati trgovac, koji je za nju uvakufio nekoliko hiljada akéi. To je bila
manja mahalska dzamija, sazidana od cerpica i pokrivena Sindrom
i Cermitom, sa drvenom munarom od Sindre, koja je bila najvisa
drvena munara u Sarajevu. Munara nije bila napravljena kao ostale,
na dzamijskom krovu, ve¢ je bila uz desnu stranu dzamije kao kod
kamenih dzamija. U dZzamijskom haremu bilo je mezarje u kojem je,
izmedu ostalih, bio i mezar hadzi Idriza.

Za vrijeme pohoda Eugena Savojskog na Bosnu 1697. godine
dzamija je izgorjela. Nekoliko godina iza toga dzamija je, $to
drzavnom Sto pomocu stanovnika ove mahale, obnovljena.

VlastiKraljevine Jugoslavije su naredile da se hadzildrizova dzamija i
mezarje uklone, tako da je ona porudena 29. 6. 1938. godine.

Vakufsko-mearifski sabor odlucuje, nakon njenog rusenja, da se
njeno ime prenese na novoizgradenu dzamiju u Novom Sarajevu s
tim da se uz nju izgradi i mekteb.

HadzZi Idrizova dZamija se nalazila na danasnjem lokalitetu BB
Centra, nekadasnjem lokalitetu Robne kuce “Sarajka”




MUSALLA

Poslije otvaranja Bosanskog sabora 1909. godine ukazala se potreba
za novim prostorom. Prvobitni izgled zgrade ostao je sve do 1911.
godine kada je odlukom Sabora dograden i treci sprat. Ulica koja
prolazi pored zgrade PredsjedniStva nosi naziv Musalla - u znak
sjecanja na vakuf.

Musalla je bila prazan prostor, zemljiste na kojem je obavljan namaz
u Cijoj neposrednoj blizini je Ali-pasina dzamija i mezarje. Musalla je
pripadala Isa-begovom vakufu.



HADIM ALI-PASIN VAKUF - ZGRADA VAKUFSKE DIREKCIJE

Zgrada Hadim Ali-pasinog vakufa se nalazi na uglu izmedu ulica
Dzemaludina Causevica i Mis Irbina, u neposrednoj blizini zgrade
PredsjedniStva Bosne i Hercegovine. Zgradu je projektovao Josip
Pospisil utzv."bosanskom slogu”. Izgradnja je zavrsena 1912. godine.
U ovoj zgradi, sve do posliednje oruzane agresije na Bosnu i

Hercegovinu, bilo je smjeSteno sjediSte Vrhovnog islamskog
starjeSinstva.

Zgrada Hadim Ali-pasinog vakufa je Odlukom Komisije za ocuvanje
nacionalnih  spomenika proglasena nacionalnim spomenikom
Bosne i Hercegovine. Vakufska direkcija je 2010. godine izvrsila
adaptaciju zgrade istoimenog vakufa.

Trenutno se unjoj nalazi sjediste Vakufske direkcije i ostalih institucij
Rijaseta |Z-e u Bosni i Hercegovini.




HADIM ALI-PASINA - GAZILERSKA TEKIJA

Prema historijskim podacima, Gazilerska tekija se smatra jednom
od najstarijih tekija u Sarajevu. Osnovana je jos u starom Trgovistu
prije njegove propasti 1459. godine. Tekija je imala dvije sobe, malo
dvoriste i badcu.

Naziv Gazilerska dobila je jer je bila na putu koji se zvao Gaziler yolu
ili Put gazija.

Gazilerska tekija se nalazila na prostoru gdje se danas nalazi
Higijenski zavod, preko puta Ali-paSine dzamije. Srudena je prilikom
izgradnje Higijenskog zavoda od strane komunistickih vlasti.




KEMAL-BEGOVA DZAMIJA

Kemal-beg je izgradio dzamiju 1533. godine. Dzamija se nalazila na
lokalitetu Kosevska, tacnije na danasnjem prostoru Malog parka.

Dzamija je srusena 1920. godine kojom prilikom je poruseno i

mezarje kao i nisani Kemal-bega i njegovog sina lbrahim-bega.




KEMAL-BEGOVA DZAMIJA

U dijelu gdje se nalazila Kemal-begova dzamija sada je ulica Kemal-
begov sokak, a na mjestu gdje je bila dzamija izgradeni su poslovno-
stambeni objekti.



NADMLINI

Na podru¢ju Bendbade u Sarajevy, jo$ u osmanskom periodu je
postojao bent (brana) na Miljacki. Na tome mjestu Isa-beg Ishakovi¢
izgradio je i uvakufio mlinove za potrebe svog imareta, gdje je
ugosc¢avao putnike i prolaznike u svojoj prvoj musafirhani.

Mlinovi su bili naslonjeni na drvenu branu koja se nalazila u
neposrednoj blizini danasnje. Brana je pucala vise puta i voda je
odnosila ove mlinove, koji su vremenom obnavljani, a 1875. godine,
poslije jedne takve poplave, definitivnu su prestali s radom.

Okupacijom Bosne i Hercegovine od strane Austro-Ugarske
Isa-begovi mlinovi su porudeni, a 1902. godine na Bendbasi su
izgradene Narodne banje.

lako Isa-begovih mlinova na Miljacki ve¢ odavno nema, i danas

jedna ulica u Sarajevu, u neposrednoj blizini nekadasnjih mlinova,
nosi naziv Nadmlini - u znak sje¢anja na nekadasnje vakufske
objekte.

